
Betg mintga lain na dastga vegnir envidà
Directivas chantunalas per la Festa naziunala da l’emprim d’avust

■ (cc) Per ils fieus dal 1. d’avust dast-
ga vegnir duvrada mo laina natirala e
betg tractada. Envidar mantuns cun
laina veglia duvrada u schizunt cun
rument è scumandà per lescha. L’uffi-
zi chantunal per la natira e l’ambient
tira endament las prescripziuns ver-
tentas avant la festa naziunala svizra.
La festa naziunala svizra dal 1. d’avust
n’è betg ina permissiun da far acziuns il-
legalas da dismessa sut tschiel avert. Igl
è scumandà per lescha d’arder ruments
– latiers tutga er laina veglia d’edifizis
spazzads, da palettas, da chistas

dalain,da mobiglia, da saivs e.u.v. – en
il liber u en brischaders che n’èn betg
adattads per quai. In tal cumportament
ha per consequenza ina denunzia ed in
chasti cun multa. Tar talas acziuns da
combustiun arrivan metals grevs cun il
fim directamain en l’aria da respirar u
restan enavos en la tschendra ubain en
la terra. Ultra da quai vegnan delibera-
das substanzas nuschaivlas en l’aria che
donnegeschan la sanadad, ch’èn toxicas
e cancerogenas sco idrocarbons aroma-
tics policiclics (PAK), dioxins e furans.
Per persunas che sa trategnan en vischi-

nanza da tals fieus vul quai dir ch’ellas
respireschan senza savair grondas con-
centraziuns da substanzas nuschaivlas
per la sanadad. 

Laina veglia duvrada e rument tutgan
en il stabiliment per arder ruments 

Analisas en connex cun spazzadas d’edi-
fizis han mussà che er laina veglia duvra-
da apparentamain betg tractada cunteg-
na – cumpareglià cun il cuntegn natiral
da laina dal guaud – metals grevs en ina
concentraziun massivamain pli auta (fin
ad 800 giadas pli auta). Tar laina veglia
tractada visiblamain èn vegnidas chatta-
das valurs anc bler pli grondas (concen-
traziuns fin a 50 000 giadas pli autas).
Cumpareglià cun in stabiliment modern
per arder ruments (SAR) producescha la
combustiun illegala da rument passa
milli giadas dapli dioxins e furans. Las

autas temperaturas en ils implants da
combustiun da las SAR d’ina vart e la
procedura da plirs pass per nettegiar gas
da chamin cun filters e catalisaturs da
l’autra vart garanteschan che las limitas
d’emissiun severas pon vegnir adempli-
das. 

Far correctamain in fieu dal 1. d’avust 
Per fieus da festa sco quel dal 1. d’avust
dastga vegnir duvrada mo laina natirala
e bain setga, inclusiv la scorsa, la dascha
u las puschas. Per ina combustiun uschè
cumpletta e cun uschè pauc fim sco pus-
saivel èsi raschunaivel da sfender la laina
radunda. In fieu da laina ch’è vegnì fatg
correctamain duess arder senza fim visi-
bel 15 minutas suenter ch’el è vegnì en-
vidà. Quai po vegnir cuntanschì cun la
metoda "envidar sura" resp. "envidar en
direcziun dal fieu". Per envidar in fieu dal

1. d’avust u d’in fieu da gril na dovri na-
gina permissiun. Tut tenor la vischnanca
ston fieus dal 1. d’avust u auters fieus da
festa vegnir annunziads a l’autoritad
cumpetenta; mintgin è obligà da s’infur-
mar sezza davart las regulaziuns che valan
en sia vischnanca. 

Permissiun per arder 
ruments verds è necessaria 

Durant tut l’onn vala: Per arder ruments
verds che resultan per exempel tar la tgira
dad urs dal guaud u sche pastgiras d’alp
u da chasa vegnan rumidas dovri ina per-
missiun. L’uffizi per la natira e l’ambient
conceda sin dumonda las permissiuns
correspundentas, sche las premissas èn
ademplidas. La combustiun permessa è
colliada cun cundiziuns, che stuessan
vegnir observadas er cun envidar in fieu
dal 1. d’avust (vesair la fanestra). 

■■ RADIO RUMANTSCH
06.00 Novitads
06.06 Actual la damaun
06.30 Novitads
06.40 Impuls dal di cun Curdin Nicolay
06.50 Revista da medias/Meteo
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo
08.00 Novitads
08.06 Actual la damaun
08.30 Novitads
08.40 Il chavazzin dal di
09.00 Novitads
09.05 La cuppina
09.15 Chalender
09.30 La truvaglia
09.45 Tge chaussas
10.00 Novitads
10.15 Il hit da stad
10.30 Famus e glorius
11.00 Novitads
11.03 Actual da mezdi

11.45 Tras streglias e giassas
12.00 Novitads
12.06 Actual da mezdi e RTR cumpact a mezdi
12.30 SRF Rendez–vous
13.00 Las gratulaziuns
14.00 Novitads
14.03 Musica
15.00 Novitads
15.03 Musica
16.00 Novitads
16.03 Musica
17.00 Novitads
17.06 Actual la saira
17.50 Meteo
18.00 Novitads
18.06 RTR cumpact – survista dal di
18.15 SRF Echo der Zeit
19.00 L’instrumentala
20.00 Novitads
20.03 Rep. Mia vita – mia musica
21.00 Novitads
21.03 Musica da «curtin»
22.00 Novitads
22.03 Rep. Noss chors
23.00 Novitads
23.03 Grischun sonor
23.55 Buna notg

■■ RADIO

19.00 L’INSTRUMENTALA

Ils retgs dals animals

Il liun e per franc il retg dals animals.
Mo datti forsa era anc auters animals
che savessan vegnir numnads retgs en il
mund dals animals? Musicas naziunalas
ed internaziunalas fan in per propostas
cun diversas interpretaziuns che portan
il titel da gronds ed imposants animals.
Redacziun: Flavio Tuor

20.03 MIA VITA – MIA MUSICA (REP.)

Mia vita – mia musica
cun Martina Marcona-Moser, Valchava

La musica è ina part impurtanta en la
vita da Martina Marcona-Moser da
Valchava en Val Müstair. Tut ha

cumenzà durant il temp da scola cun
emprender a sunar il clavazin. Il spagat
da musica da Martina Marcona-Moser è
daventà cun ils onns fitg grond. Uschè
ha ella dirigì il chor maschadà da la Val
Müstair, suna anc oz l’orgla da baselgia e
dapi 18 onns è ella er commembra da la
gruppa da rock da la Val Müstair, ils
Diabolics. Ella è naschida e creschida si
a Valchava e viva anc oz cun ses um e ses
2 uffants creschids là.
Redacziun: Reto Mayer

22.03 NOSS CHORS (REP.)

Chanzuns
da cumpagnia en autras linguas

Tge è pli bel che avair ina cumadaivla
saira cun buna cumpagnia ed in bun
magiel vin. Oz fiss ina ideala chaschun
da puspè far ina giada ina tala saira. Per
l’atmosfera musicala procuran chors che
chantan chanzuns da cumpagnia en
differentas linguas. Els van sin viadi tras
l’entira Europa e sa tschentan perfin en
l’Africa u era en l'Israel.
Redacziun: Flavio Tuor

■■ TELEVISIUN
8.10 CUNTRASTS SRF INFO (REP.)

«Sas anc?»:
Onna Maria, cronica d’in mazzament

Il kino viva fin che las salas èn stgiras,
aveva il enconuschent producent da
Hollywood, Samuel Goldwyn, ditg. E
quel saveva schon da tge ch’el discurra.
Fitg adattà è ina sala stgira cur ch’il
film è in crimi. En noss cas, en la terza
ediziun dal «Sas anc?» or dal Kino

Apollo a Cuira, preschenta Arnold
Rauch ina documentaziun d’in cas
criminal da prim rang.

Ils 20 d’avust 1885 piglia ina bella dunna
giuvna dad apaina 22 onns la sigir e
mazza ses marì en in primaran en la Val
Sumvitg. Onna Maria vegn sentenziada a
25 onns praschun e passenta 20 onns en
ina cella dal «Sennhof» a Cuira.

L’onn 2001 ha Gieri Venzin tschertgà
fastizs da quella tragedia – en ils archivs
da Cuira, en memoria da la glieud da
Rabius ed al lieu dal mazzament.

Ulteriuras repetiziuns a las 9.50 e las
12.15.

DAPLI SIN www.rtr.ch

Per arder ruments verds sto vegnir
inoltrà ordavant ina dumonda da per-
missiun; il formular correspundent sa
chatta sin la pagina d'internet da l'uf-
fizi chantunal per la natira e l'ambient
(UNA) www.anu.gr.ch sut «ANU ak-
tuell» tar «Neuigkeiten des ANU >
Umgang mit Grünabfällen». La com-
bustiun permessa è colliada cun las su-
andantas cundiziuns che ston da prin-
cip er vegnir resguardadas cun envidar
fieus da festa sco il fieu dal 1. d’avust: 
– Tscherner in lieu adattà; laschar ina

distanza da segirezza envers il guaud
ed envers edifizis.

– Plunar si la laina pir curt avant
ch’ella duai vegnir envidada: Met-
ter in giatter enturn la pluna da lai-
na, per che nagins animals pi-
tschens na possian sa zuppar sut il
mantun durant la notg e stoppian
patir ina mort dolurusa sche la plu-
na vegn envidada.

– Betg arder ruments: Material ch’è
maschadà cun substanzas estras sco

rument, laina restanta u laina veglia
duvrada na dastga betg vegnir ars
sut tschiel avert, mabain sto vegnir
dismess en in stabiliment per arder
ruments u en in implant per arder
laina duvrada.

– Envidar correctamain il fieu: Per
cuntanscher svelt autas temperatu-
ras duvrar mo material sitg per en-
vidar; envidar da surengiu e betg su-
ten per terra; vesair www.fairfeu-
ern.ch.

– Betg duvrar acceleraders da fieu sco
benzin, ieli duvrà e.u.v.

– Evitar fieus brasclants: Sfender laina
radunda, betg duvrar resgim u sta-
lizzas.

– Resguardar la situaziun da l’aura:
Betg far fieu sch’igl exista in privel
d’incendi dal guaud e da la cultira u
sch’i sufla in vent ferm.

– Mai laschar in fieu senza surveglian-
za: Sch’il vent cumenza a suflar u
mida direcziun, po in brastger tut-
tenina puspè cumenzar ad arder. 

Tge ston ins resguardar?

